
SYNFO-A THAWKTUTE INTUAI 
THARNA
Synod Information & Publicity Department 
(Synfo) hnuaia thawktute chuan March 
27 - 29, 2017 chhûng khân Synod Offi ce 
Devotion Room & Utility Room-ah te 
intuai tharna leh rawngbâwlna kawnga 
hmasâwnna lam thu zir hona (Refresher 
Course) an hmang. March 27, 2017 (Thawh\
anni) khân Rev. B. Sângthanga, Executive 
Secretary-in Pathian hnênah hlânin a hawng 
a, thupui pawimawh tak tak zir ho \hin a ni 
a, resource person-ah Rev. Rualthankhûma, 
Upa F. Lalfakzuala, Upa C. Lalremsiama 
leh Pu Lalsâwmliana Pachuau te hman an ni.

SYNOD SUM DINHMUN THAR BER

1 April, 2016 - 31 March, 2017 Synod sum 
dinhmun hetiang a ni –
   Hmuhna         Hmuh zât
Pastoral a\angin Rs. 1,02,00,02,902
Mission a\angin Rs. 80,11,77,360
Total Rs. 1,82,11,80,262 
Budget khûmna Rs. 2,27,56,262

Kum 2015-16 khûmna
Pastoral-ah Rs. 10,17,19,039
Mission-ah Rs. 7,36,21,802
Kum hmasa khûmna
Belhkhâwm Rs. 17,53,40,841

SYNOD THAR HAWN HUN
Presbyterian Church of India (PCI) General 
Assembly-in a lo remtih tawh angin 
PCI Executive Committee chuan Meitei 
Presbyterian Singlup Synod hawn hun atân 
April 30, 2017 (Pathianni) a ruat. Synod 
thar hawngtu tûr hian PCI Moderator, Rev. 
Laldawngliana ruat a ni a, Moderator-in a 
hawn hmain Rev. VL Luaia Hranleh, Sr. 
Administrative Secretary-in MPS Provisional 
Synod chanchin tlângpui a sawi bawk ang.

TIHDIKNA
Synod Newsletter March Issue phêk 2-naah 
khân setting tawlh palh a lo awm a. Bial 
awm zât Mizoram pâwn 11199 tih kha 11 tih 
tûr a ni a. Total 199. Branch awm zât 44844 
tih kha 44 tih tûr niin Total 844 a ni.

TRIPURA  PROVISIONAL  SYNOD  HAWN A NI TA
– Rev. V.L. Luaia Hrânleh

Sr. Administrative Secretary, PCI

 Pathian khawngaihna azârah Tripura Mission Field-a kan Synod Mission Board 
rawngbâwlna chuan hma sâwn zêlin kohhrante pawh an lo puitling ve ta hle a. Tûnah chuan 
Synod puitling ni tûra rahbi hmasa, Provisional Synod dinhmuna hlân kai an lo ni ta reng mai 
a, a ropui hle a ni. 

 Tripura ramah hian New Zealand 
ram a\anga Baptist Mission lo lûtin kum 
1938-ah Tripura Baptist Christian Union 
(TBCU) a lo  ding daih tawh a. Anni nên 
hian NEICC-ah te kan thawh ho avângin an 
fi eld chhûnga Synod hminga rawngbâwla 
luh mai a remchâng lo deuh reng a. Chutih 
laiin mimal \hahnemngai leh para-church kal 
tlangin Presbyterian mi leh sa missionary eng 
emaw zât chu rawngbâwlin an awm ve reng 
bawk a.  Chûngte rawngbâwlna avâng chuan 
ringthar te pawh an lo pung ve zêl a, kum 
1976 khân Tripura Presbyterian Kohhran  a 
lo ding ve ta hial a. Chuta \anga kum 10 a 
lo vei meuh chuan Synod hminga kutthlâk 
pawh a inthlahrunawm ta lo deuh bawk a, 
kum 1986-ah chuan offi cial takin Mission 
rawngbâwlna chu hawngin Mizoram Synod-
in a thawk \an ve ta a ni.

Hmasâwnna leh Synod hawn kalkawng
 Tripura-a Presbyterian kohhran a din a\
anga kum 40  zet rawng kan bâwl chhûng 
hian kohhran member-te lo pungin kohhran 
inrêlbâwlna lam pawhin hma a sâwn chak 
hle mai a.  Tûnah chuan member sîng 
hnih chuang neiin Presbytery paliah Pastor 
bial 16 lai a lo awm ta reng mai. Hetianga 
hma an sâwn chhoh tâkah chuan Synod 
hranga dah a hun ve tawh e, tiin Mizoram 
Synod chuan kum 2014 khân PCI General 
Assembly-ah rawtna a thlen ta a. General 
Assembly chuan Executive Committee-
in a zir chian hnua General Assembly leh 
huna sawi tûrin a dah ta a.  PCI Executive 
Committee chuan Study team te siamin an 
zir chianna report te chu Committee-ah 
ngaihtuah \hin a ni a. Provisional Synod-a 
hlân kai mai rawtna chu General Assembly 
2016, Mawsynram-ah khân pawm a lo ni ta 
a ni. A hawn dan tûr leh a kaihhnawih chi 
hrang hrangte chu Executive Committee leh 
Working Committee-ten an ruahman chho 
zêl a. Tichuan ruahman ang takin Tripura 
Presbyterian Church Provisional Synod chu 

2nd April 2017 khân Noagang Presbyterian 
Kohhran Biak Inah PCI Moderator,  Rev. 
Laldawnglianan  a hawng ta a  ni.

Inbuatsaihna hmahruai
 He Synod thar hawnna tûra pawimawhte 
ngaihtuah hian Field Secretary Rev. 
Lalêngzîka kaihhruaina hnuaiah ruahmanna 
chi hrang hrang fel taka siam a ni a. 
Provisional Synod hawnna tûra PCI General 
Assembly-in Kaihhruaina (Modalities) a 
siam tawh angin Synod thar hruaitu tûr leh 
Committee hrang hranga member tûrte chu a 
hawn nia puan chhuah tûrin a hma lamin Rev. 
V.L. Luaia Hranleh, PCI Sr. Administrative 
Secretary kaihhruaina hnuaiah ruat lâwk 
diam a ni bawk a. Field lamin kan Synod 
hruaitute be râwn zêl chungin ruahmanna fel 
tak an nei chho zêl a. Pastor \hut hmun hmasa 
leh Field Offi ce awmna hmasa Noagang 
Kohhrana hawnna buatsaih tûrin a \ul apiang 
Organizing Committee in a ngaihtuah chho 
ta a ni.

A hawn tak chu
 Ni 1 April 2017, Inrinni (thlen kim zân) 
chu a thlengtu lam puala dahin PCI General 
Assembly-in programme a siam lo va. Field 
lamin inkhâwm tûra ruahmanna an siam chu 
Field Secretary, Rev. Lalengzika’n kaihruaiin 
Rev. Lalramliana Pachuau, Sr. Executive 
Secretary, Mizoram Synod-in thuchah a 
sawi a. Biak In kan khat \ha nghâl hle mai. 
Ni  2 April 2017, Pathianni chawhma, a 
hawnna pui ber chu Rev. Laldawngliana, 
PCI Moderator-in a  kaihruai a. A hawn, 
hruaitu thar ruat ngheh leh thuchah sawi 
te pawh Moderator hian a ti nghâl vek a. 
Chawhnu lama thu sawitu tûra ruat a lo 
kal theih loh avângin Rev. V.L. Luaia 
Hranleh, Sr. Administrative Secretary, PCI- 
in Pathian thuchah a sawi ta a ni. Zân lam 
chu Provisional Synod Moderator thar Rev. 
Kalu Kalai-a’n kaihruaiin Rev. Lalzuithanga, 
Mizoram Synod Moderator-in thuchah a 

Phek 2-naah zawm a ni...
www.mizoramsynod.org

EDITORIAL STAFF
Rev. Dr. C. Chawnghmingliana

Rev. PC Pachhûnga
Upa H. Ronghâka

Rev. R. Laldinthara

OPTIMIST NGE PESSIMIST

 Optimism chu ‘a \ha lam hlîra 
thil thlîrna’ hi a ni a. Chutianga a
\ha lam leh a êng lam hlîr thlîr \hîn mi 
chu Optimist an ti. Pessimism chu ‘a 
chhe lam hlîra thil thlîrna’ hi a ni a. 
Chutianga a chhe lam leh a thim lam 
hlîr thlîr \hîn mi chu Pessimist an ti. 

 Thil kan thlîr dân hi a lo inang 
lo thei khawp mai. Kan thil thlîr dân 
hian kan nunah awmze thûk tak a nei. 
Thil tawn inang \heuh \heuh kan thlîr 
dân leh kan lo dawnsawn dân a inang 
lo thei hle. Rûkru hian zân mut hlânin 
mi in a rawk a, chêng sîng man thil a 
ru chhuak a. A neitute an mut tui êm 
avângin rûkru lo kal lai an hre hauh lo 
va, a tûkah thil awm dân an hre chauh 
va. An han hriat chhuah chuan in neitu 
chuan, “A va lâwmawm tak êm! Kan 
nunna min zuahsakin kan thil neih 
chauh a la duh a, he rûkru hi mi fel 
tak a ni,” a ti a. Chutiang chiah chuan 
vêng lehlamah thil thleng a awm a. In 
neitu chuan, “A va pawi tak êm aw! 
Kan thil neih \ha tak tak an la a, eng 
tikah nge khatiang thil kha kan neih leh 
theih ang aw? Police mantîr ngei tûr 
a ni,” a ti ve thung a. An chunga thil 
thleng an thlîr dân leh an dawnsawn 
dân a inang lo hle mai.

 Optimist chuan, “Vawiin chu ni 
a sa nuam hle mai,” a ti a. Pessimist 
chuan, “Mahse, a sat reng chuan thlai 
a ro zo ang,” a ti a. A hnu-ah ruah 
sûr laiin Optimist chuan, “Ruah sûr 
chuan boruak a tidai a, a nuam hle 
mai,” a ti a. Pessimist chuan, “Ruah 
sûr chu ka va haw êm, kawng leh in a 
tiberh leh vek dâwn a nih hi,” a ti ve 
thung a. Kan thil thlîr dân a\ang hian 
eng ang mi nge kan nih a hriat \hîn. 
Optimist te hi mi hlim thei tak an ni
\hîn a, an nun pawh awh-awm tak a ni. 
Pessimist chuan a chhe lam hlîr a thlîr 
\hin avângin amahah hlimnain bu a 
khuar thei lo va, a thil tawn apiangah a 
indawm kun reng a, mi khawngaihthlâk 
tak a ni. Pessimists aiin Optimists an 

hlim zâwk.

sawi. Inkhâwm apiangin Bial Zaipâwl pahnih 
leh Mizoram Synod Choir te an zai ziah thei 
a. A tâwp zâna Noagang Kohhran Zaipâwl 
Pui zai te chu an thiam bâkah a ropui hle. 
PCI programme a nih avângin hla sak tûr 
te pawh \awng dang (English), thlan sa leh 
programme-a chhut kai sa vek a ni a. Chuti 
chung chuan inkhâwm \an hma dârkâr khat 
vêlah te Biak In khat mupin, Mizo hla leh a 
ram mite hla sain Pathian faka zai leh lâmin 
hun kan hmang ho \hîn a, a ropui hle a ni. 
An pangpâr khawi mawizia leh inbuatsaihna 
dang felzia te pawh hahîpa sawi tham a awm.

A hmangtute
A hawnna inkhâwmah hian kawng chhiat leh 
remchân lohna bîk avânga kal thei lo awm 
bawk mah se PCI General Assembly hnuaia 
Synod hrang hrang aiawhte an kal \ha hle a. 
Mizoram a\ang pawhin kan Synod Moderator 
Rev. Lalzuithanga leh Sr. Executive 
Secretary Rev. Lalramliana Pachau te bâkah 
Field Secretary lo ni tawh \hîn pahnih (Rev. 
C. Chawngliana leh Rev. C.M. Zalênthanga) 
te, Field-a Pastor-a lo awm tawh pahnih (Rev. 
S. Lalmuana leh Rev. Z.D. Lalhmachhuana) 
te an lo kal thei a. Synod Choir-te an zai thei 
ziah bawk chuan inkhâwm a tiphuisui hle. 
Mi mal \hahnemngai, mahni insêngsova kal 
eng emaw zât an awm bawk a, chûng zîngah 
chuan Tripura fi eld chhûnga rawngbawla 
lo lût hmasa, Synod-in kut kan thlâk theih 
hma pawha mi mal \hahnemngaihna leh para 
church kal tlanga rawng lo bâwla, Tripura 
Presbyterian Church lo dintu hrânghlui pasal-
\ha mi pariat lai lo tel thei te khân programme 
an tichangtlungin an ngaihhlutawm tak zet 
bawk.  He hawnna programme-a lo tel tûr 
hian a Field chhûng a\angin mi 569, Tripura 
pâwn a\angin 81 bâkah lehlânga chhimtu mi 
259 vêl zet nên chuan mikhual sângkhat kan 
tling thuak a ni.

A thlengtute
 A thlengtu Noagang Kohhran te inpêkna 
leh thawh ho \hatna a fakawm hle mai a. 
An inbuatsaihna \henkhatte ruah leh thli 
avânga hmang thei lovin chawpchilh taka 
tihdanglam a nih hnu pawhin mikhual kha 
zozai thlenna nuam tak leh ei tûr tuihnai tak 
min hlui reng mai thei kha a ropui hle a. A 
pui a nawia an \angrual êm êm mai kha an 

hmuhnawm a ni. Inrinni tlai a\angin mikhual 
zawng zawng a huhova chaw eina tûr an 
lo buatsaih a. Mission Compound chhûnga 
Bethlehem Middle School-ah ruai kan \heh 
mup mup reng mai a. Hneh taka buatsaihin 
ei tûr tuihnai tak min hlui thei reng a, kan tlai 
tlâng hle. Tripura North Presbytery huapa 
Organizing Committee, an Chairman, Rev. 
H. Lalmuanpuia, Noagang hovin an thawk 
rim a, hah leh buai pawisa miah lova phûr 
taka an thawk tlâng kha hmuh an nuam ngawt 
mai. 
 A Field chhûng kohhranhote an phûrin 
an lungrual tlâng hle a. Phûr tak leh hlim 
takin he Synod thar lo piang hi an lâwm 
a. Dinhmun leh chanvo thu-ah pawh 
Missionary te kaihhruaina an ngaichâng 
thiam hle a. Hnawk tihna emaw, huphurhna 
lam emaw awm rêng rêng lovin “Nangni’n 
min kaihruai rih rawh u, in tel lo chuan kan 
la tlei zo lo a ni,” tiin an la nghenchhan 
tlat a ni ber mai. Synod Inkhâwmpui hmasa 
ber chu Tuidu kohhranah 10-12 Nov. 2017 
khian neih tûr a ni.

Synod puipa hmasa berte chu hêngte hi an ni:
Moderator : Rev. Kalu Kalai
Moderator Elect : Rev. Lalêngzîka
Secretaries : Rev. R.C. Lalchhuanthanga (Sr.)
  : Upa Kanthomani Debbarma (Jr.)
Finance Offi cers : Rev. G.B. Kaipeng
   Rev. Chawngmunrai
Statistician : Rev. Uttam Hrangkhawl
Exe. Secretary : Rev. Chawngmunrai

 Hetia Provisional Synod an lo nih tâk 
hnu pawh hian PCI General Assembly-in 
an thawh dân tûr (Modalities) a siam angin, 
Pastoral Ministry leh Mission rawngbâwlna 
lamah parent Synod (Mizoram Synod) nên 
inremna leh kaihhruaina fel tak  (agreement 
/MoU) neiin an thawk ho chhunzawm 
zêl dâwn a. Chu chu Mizoram Synod leh 
Provisional Synod tharte inkâra siam tûr a 
ni ang. Eng chen nge Provisional-ah an awm 
dâwn a sawi lâwk theih loh va, an hmasâwn 
leh puitlin dân a zirin a rang lama Synod 
puitlinga hlân kai tûra buatsaih leh tûr an ni 
ang. Kan thlarau lam fa hrinte an lo puitling 
ve ta a, Synod \hang duang tak nia, mahnia 
inrêlbâwla an lo puitlin zêl theih nân i
\awng\aipui chhunzawm zêl ang u.

SYNOD REVIVAL SPEAKER-TE INTUAI THARNA

 Kum tina tih \hin, Synod Revival 
Speaker \ang laite pual intuai tharna chu 
March 15 - 17, 2017 chhûng khân Synod 
conference centre-ah buatsaih leh a ni a. 
Thupui pawimawh tak tak panga an zir 
bâkah Sermon \um li an ngaihthla bawk. 
Synod Revival Speaker 65 an tel thei a, a 
tel lote pawh dam lohna avânga tel thei lo 
an ni. Synod Revival hian Kohhran sâwmna 
chhângin kum kal ta chhûng khan Speaker-

te hi Camping-ah vawi 100, Crusade/
Campaign-ah vawi 186 an tîr chhuak a, 
heng bâkah hian Speaker-te hian meet 
leh inkhâwmpui, etc. hmun 130 vêlah an 
hmanpui bawk. Intuai tharna hun hman a 
nih hian ram leh kohhran mamawh Pathian 
thuchah sawi tûr te, infuihn tharna lam thu 
te, hlâwk zâwka rawngbâwl dân tûr te sawi 
\hin a ni a; Revival Committee chuan hei hi 
a ngai pawimawh hle.

www.mizoramsynod.org

Mi \henkhatte chu Râl Vêngtu bulah 

an \hu \hap a. “Râl Vêngtu, zirtîrna dik 

lo leh pâwlchhuakhoten thu an sawi hian 

an tuiin an sawi thiam êm êm zel si a. 

Keini thuhriltuho thu sawi ve lah hi an tui 

loh hmêl \hin si a, zawhte chhangban ei 

ang chap chap an ni bawk si a. Eng nge 

maw a chhan ni dâwn le?” tiin an rawn 

zâwt a. Râl  Vêngtu chuan, “Hmui mistiri 

leh dang nâl nazawng lakah hian fîmkhur 

rawh u. An dang nâlah in tawlh thlu ve 

palh ang e,” a ti a.

 Râl Vêngtu chuan, “Hêng thusawi 

thiam in tih te hi Pathian thu sawi thiam 

ni lovin, ‘mahni vei zâwng sawi thiam 

leh mahni tai zâwng khêng thiam’ an nih 

zâwk âwm hi a! Kohhran kalhmang leh 

Kohhran hruaitute nun \ha lo lai nia an 

hriat an vei êm êm a. An mi tai zâwng tak 

hrut hraiha thu han sawi te chu an nuam 

tih zâwng tak a ni a. |awngkam thiam lo 

leh \awng bah deuh anga lang te leh ‘kei 

chu thil ka sawi ve thiam lo’ ti ti te pawh 

hi han intihthinrim nikhuaa an han âng tak 

tak mai chu a thlun chhuak ang par par an 

ni mai asin! 

 Mi thusawi rêng rêng hi an

\awnghmang thiam leh an kam thlumna 

ringawt a\anga teh chi a ni lo va, an sawi 

tui viauna tlânga teh ngawt chi lah a ni 

bawk hek lo. An thusawi chuan ngaithlatu 

thlarau lam nun a châwmin a hlâwkpui 

em? Thu \ha tak âwm anga lang, a tâwpa 

chhiatpui tûr ni lawi si a fûn tel em, tih 

te hi teh nân hman zâwk tûr a ni. Kan 

Pathian thu ‘A \awngkam thiamin a thlêm 

thlu a, a infak mawinain a hruai bo ta 

a’ (Thuf  7:21) tih te; ‘Tin, thuthlung  

chunga suaksual taka titute chu \awngkam 

thiamin a tikhawlo ang; mahse mi an 

Pathian hretute kha chu an nghet ang a, 

thil nasa tak an ti ang’ (Dan 11:32) tih te 

hi in chhiar ngai lo em ni?” a ti a. Mite 

chuan, “Râl Vêngtu bula awm hi chu kan 

fi ng leh ta sawt mai,” tiin an in lamah an 

hâwng leh ta a.

SYNOD HOSPITAL, DURTLÂNG
FEBRUARY, 2017 CHHÛNGA THILPÊK DAWNTE

I.  CHARITY FUND
1. Upa T. Vanlawma te chhung, Hunthar Veng `     2,000/-
2. Shela, Kanan Veng, Aizawl `        1,000/-
3 Lungdai Presbyterian Kohhran ` 2,000/-
4. Sisters in Christ Prayer Group, Aizawl `   14,000/-
5. Rawpuichhip Presbyterian Kohhran `     5,330/-
6. Pu Lalnunsanga, Dutlang Kawnveng `     1,000/-
7. K|P, Zote South Branch, Thenzawl Venglai Bial `     2,310/-
8. Pu Lalramena Ralte, Durtlang Kawnveng `     1,000/-
9. Pu Laldanglova, Durtlang Mel - 5 `     1,000/-
10. Pu Rosawmliana Varte, Durtlang Leitan `     1,000/-
11. Pu Lalnuntluanga, Durtlang Mualveng `     2,000/-
12. Pu Lalsanglura, Durtlang Mel - 5 `     2,000/-
13. Pu Zaihmingthanga, Bawngkawn Chhim Veng `     1,000/-
14. Kohhran Hmeichhia Central Committee ` 6,24,827/-
15. Pu Saingura Sailo, Zemabawk Venglai `     2,000/-
16. J.L. Pharmaco, Bawngkawn `     4,000/-
17. Kei\um Pastor Bial `   10,000/-
18. UPC (NEI) Aizawl ‘E’ District `     2,500/-
19. Lalchhanhimi, Zarkawt `     3,500/-
20. Zodinliana, Mission Veng `     1,000/-
21. Phuaibuang Pastor Bial Kohhran Hmeichhia `     5,000/-
22. Jenice Rinzuali, Chhinga Veng `   50,000/-
23. K|P, Kawrthah Pastor Bial `     4,000/-

II. THISEN PETE PEK ZÂT
1. K|P, Tuikhuahtlang Branch 41 Units
2. K|P, Darlung Pastor Bial 32 Units
3. K|P, Model Veng Branch, Aizawl 33 Units
4. K|P, Muanna Veng Branch, Aizawl 12 Units
5. K|P, Rawpuichhip Branch  30 Units

6. K|P, Mission Vengthlang Branch 54 Units
7. K|P, Tuikual South Branch 19 Units

III. GRACE HOME TÂN
1. UK-a Zofa awmte  Rs. 40,000/-
2. Kohhran Hmeichhia Central Committee Rs. 3,27,269/-
3. Dr. Margaret Varte te unau, Mission Veng Floor tile 40 leh
 An nu Pi Zokhumi hriat reng nan choka tan Digital Wall 
  Clock 1
4. Lungdai Bial Kohhran Hmeichhia ` 3,000/-

IV. THIL DANG PETE
1. R. Lalbiakhluni, Durtlang Leitan Chokaa hman tur

Water fi lter  1
2. Pangbalkawn Bial Kohhran Hmeichhia Nebulizer 1
3. K|P, Champhai Kahrawt Pastor Bial NCB tan Holy Bible 11
4. Sihphir Vengthar Bial Kohhran Hmeichhia   K. Ward tan

Rs. 5,000/-
5. New Serchhip Bial Kohhran Hmeichhia       K. Ward tan lukham 

(Pillow) leh a Case 10
6. Mizo Hnam Run, Aizawl |hutthlengsei 5

 Khawngaihna leh duhsaknaa thilpêk min petute zawng zawng 
hnênah Lalpa Isua Krista hmingin lâwmthu kan sawi tak meuh meuh 
a ni. Hêng in thilpêk kan dawnte hian damlo awm man harsate thla-
muang takin a awmtîr a, Hospital mamawh tam tak min phuhrûksak 
bawk a ni.

 Sd/- REV. R. RAMDINMAWIA
 Chaplain,  Synod Hospital, Durtlâng

MIZORAM PRESBYTERIAN KOHHRAN HMEICHHE INKHAWMPUI LIAN 
VAWI 47-NA HMAN ZAWH A NI

 Mizoram Presbyterian Kohhran Hmeichhe 
Inkhâwmpui Lian vawi 47-na chu March 10-
12, 2017 chhûng khân tluang takin hman a ni a. 
Inkhâwmpui hi Sêrchhîp khaw chhûnga Pastor 
bial pathum infi n - Sêrchhîp Bial, Sêrchhîp 
Vêngchung Bial, New Sêrchhîp-ten Leisekawt 
Field-ah Pandal sain an thleng a ni.
 Inkhâwmpuiah Thupui “I Pathian tâwk 
tûrin inpeih rawh” (Amosa 4:12) tih chu Upa C. 
Ngûrthantluangan \um thum a sawi a. Thu zir 
atân Hla Thlankhâwmte thlan a ni a, zirtîrtu atân 
Dr. Lalrindiki Râltê hman a ni bawk.
 March 11, 2017 Inrinni khân rorel palai 
465 zetin ro an rêl a. Rorêl hlân hian Pandalah 
inkhâwm a ni a, chawhma inkhâwmah Pi 
Vânlalbiaki, Missionary, Silsuri-in Pathian 
thuchah a sawi a, chawhnuah Hla Thlankhâwmte 
zir a ni bawk. Inpâwlhona Thupui ‘Buhfai\ham’ 
tih chu Pi Râllianthangi Fin. Secretary-in a sawi 
bawk.
 Inkhâwmpuiah hian inpalai tawn \hin angin, 
LIKBKHP (Lairam Isua Krista Baptist Kohhran 
Hmeichhe Pâwl) palaite an rawn tel a, tûn \umah 
hian Taiwan lam a\angin inkhâwmpui chhimin mi 
panga an lo tel bawk.
 Ram pum huapa Kristian Chhûngkaw 
tehnaah lâwmman pakhatna hi Phainuam Bialin an 
dawngin pahnihna Dâwrpui Bial niin, pathumna 
chu N.E. Khawdungsei Bial an ni.
 Inkhâwmpui Lian Budget 2017-2018 hetiang 
hian pawm a ni. Central Budget Rs. 13,00,000 
Women Centre Budget Rs. 20,00,000, a vaiin 
Rs. 33,00,000/-.
 Thu rêl \henkhat han târ lang ila –
1. Faina leh thianghlimna kawnga inzirtîr.
2. Kohhran Hmeichhe inkhâwm vawi khat 

thawhlawm zêl pêk tûra tihte: 
 (1) Synod Hospital Charity Fund atân;
 (2) HIV/AIDS veite enkawlna Grace 

Home tân;

 (3) Synod Hospital-a Eye Unit tân - 
Mitmu pressure sân leh sân loh enna 
khawl (Non-contact Tono Meter) lei 
nân.

 (4) John Williams Hospital, Lunglei tân
3. Ram pum huapa awm ni kham chaw nghei

\awng\ai.
4. Sakhaw dang laka invên dân tûr inzirtîr.
5. Chhûngkaw sum enkawl dân (Financial 

Mangement) ram puma inzirtîr.
6. Tleirawl kum 10-18 inkâr, dân leh hrai 

zirtîr.
7. Inkaihhruaina en \hat SEC-a dil.

 Nakkum 2018 Rorêl Inkhâwm chu Tuikual 
Kohhran thlen tûr a ni a, 2019 Inkhâwmpui Lian 
chu Kolasib Pastor Bial pathumin an thleng thung 
ang.
 Tûn \um Inkhâwmpui hi hruaitu thar thlan 
kum a nih angin, Aizâwl khawpui chhûnga Pastor 
bial 40 a\angin aiawh nominate siam a ni a, chûng 
zîng a\ang chuan Offi ce Bearer tûrin hêng mite hi 
thlan an ni.
Chairman  :  Pi K. Lalliantluangi 
  (Synod ruat)
Vice Chairman  :  Pi Lalnuntluangi
General Secretary  :  Pi H. Lalpianthangi 
  (Synod ruat)
Asst. Secretary  :  Pi Lalmuanzuali
Treasurer  :  Pi Lalrinpuii
Fin. Secretary  :  Pi Lalbiakhluni
 Zoram dung leh vâng leh ram pâwn a\angin 
palai an kal \ha hle a, Inkhâwmpui palai inziak 
lût hi mi 9,115 niin, Inkhâwmpui hi palai kal \
hat ber niin hriat a ni nghe nghe a. Pathian faka 
zai a nuam a, ruah sûrin, khua vawt hle mah sela 
Pathian fak leh chawimawi a \hulhtîr meuh lo va, 
Inkhâwmpui hlawhtling tak an hmang a ni.

Thu lâkna: Pi Râllianthangi, Fin. Secy (2016-17)

AIZAWL THEOLOGICAL COLLEGE 
(Faculty Development atâna zir tûr zawnna)

 Synod Theological Education Board 
chuan ATC Faculty Development atan 
a hnuaia Department tarlanah hian kum 
2018 atan M.Th leh D.Th dilna a hawng a. 
Synod mi rawih laite zinga dil duhte chuan 
ni 24.4.2017 (Mon) aia tlai lovah a hnuaia 
hming ziak hnenah hian dilna thehluh tur a ni.
M.Th
 (1) Old Testament
 (2) Religions
 (3) Christian Ministry (Homiletics)
D.Th.
 (1) New Testament 
 (2) History of Christianity
 (3) Religions
 (4) Missiology
 (5) Christian Ministry (Counselling)

Sd/- Principal
Aizawl Theological College

Durtlang Leitan, Aizawl : Mizoram

Published and Typeset by Th e Synod Literature & Publication Board. Printed at Govt. Press, Aizawl. Copies - 1,50,000

UNION BIBLICAL SEMINARY 
(UBS) PRINCIPAL THAR

 India rama Pathian thu zirna hmasa 
pâwl leh lian berte zînga mi, Union 
Biblical Seminary (UBS), Pune Governing 
Board chuan Principal thar atân Rev. 
Prof. Vanlalchhuanawma a ruat. Rev. 
Prof. Vanlalchhuanawma hi Mizoram 
Presbyterian Kohhran minister, Aizawl 
Theological College Principal lo ni tawh 
a ni a, kum 2015 khan superannuation 
pension-a chhuakin ATC-ah bawk hian 
contract-a rawih zui a ni. UBS Principal 
ah hian kum khat a thawk phawt dâwn 
a, Principal hna bâkah Professor of 
Missiology a ni nghâl bawk ang.

LAY LEADERS’ TRAINING KHAR-
NA HUN HMAN A NI

 Synod Multipurpose Training 
Centre (SMTC) chuan March 20-
24, 2017 chhûng khân Lay Leaders’ 
Training vawi 195-na an buatsaih a, 
Presbytery pasarih a\angin Kohhran 
Upa 35 an lo kal a, anni bâkah hian 
Zou Synod (Manipur) a\angin Upa 4 an 
lo kal bawk a, an vaiin mi 39 an ni. 
March 23, 2017 zânah training khârna 
inkhâwm neih a ni a, Rev. Vansawma, 
Programme Director-in a kaihruai a, 
Rev. Lalramliana Pachuau, Senior 
Executive Secretary-in Certifi cate semin 
thuchah a sawi a, Pi Lalruotmawii a zai 
bawk. Synod Multipurpose Training 
Centre (SMTC)-ah hian Kohhran Upa 
6,233 an train tawh a ni.

CHHIAHTLANG KAWN VENG PASTOR BIALAH
LITERATURE SEMINAR NEIH A NI

CHHIM BIAL KOHHRAN HRUAITUTE INTAWH KHÂWMNA

OPERATION NEHEMIA RANGVAMUAL LAMAH

 Chhiahtlâng Kâwnvêng Pastor Bial 
K|P-in an rawn sâwm angin 14 March, 2017 
khân Synod Literature & Publication Board 
chuan Literature Seminar a neihpui a. Seminar 
neihpui tûr hian Rev. Dr. C. Chawnghmingliana 
Editor SL & PB leh Upa Lalrammawia Ngente 
BEC Member an kal a, Pu Lalremruata Soloist-
in a \awiâwm bawk. He Seminar-ah hian thupui 

pawimawh tak pahnih- Literature pawimawhna 
leh thuziak rawngbâwlna tih leh Kohhrana
\awngkam hman leh hla thu lam dân chungchâng 
tih zir ho a ni a. Seminar a tel ten hlâwkpui hle 
dâwnin an inhria.
 Inrinni zân a\anga Pathianni nilêngin 
Bial chhûng Kohhran hrang hrangah 
rawngbâwlna an nei zui bawk.

 March 17-19, 2017 chhûng khân 
Lunglei Vênglai Kohhran Biak In-ah Chhim 
Bial huam chhûnga Pastor te, Upate, Home 
Mission School-a headmaster te leh Bial Puipa 
zawng zawngte pualin Chhim Bial Kohhran 
Hruaitute Intawh Khawmna buatsaih a ni a, 

Speaker leh Resource Person ah Revd. Chuau\
huama hman a ni. He intawh khawmah hian mi 
600 vêl an kal khâwm a, Kohhran inkaihhruaina 
leh Presbyterian kalphung te zir ho a ni a, a 
kalten an hlâwkpui hle a, kham lo takin an 
hmang.

 Kohhran inkhâwm leh kohhran thil tih 
danga tel hlei thei lo khawpa sualin ruih theih 
thil leh nawm chenna lama a bumte, an awmna 
hmuna pana a theih ang anga tisa leh thlarau 
lama an mamawh pe tûr leh chhan chhuah 
hna thawhna tûra Synod Revival beihpui chi 
khat ‘Operation Nehemia’ chu kalpui zêl a ni 
a. March thla chawhnu lam khân he beihpui 

hi Rangvamual leh a chheh vêlah thawh a ni. 
Chhûngkaw eng emaw zât chuan lâwm takin 
an lo dawngsawng a, “Kan in chhûngah hian 
a ria Pathian hnêna \awng\aina hriat a khât 
tawh a, in lo kal chu a lâwmawm ngei mai,” 
tia lâwmthu lo hrilh pawh an awm. Revival 
Committee chuan he beihpui hi a theih ang 
anga chhunzawm zêl a tum.

THAWKTU LÂK THAR

 Synod Service Board 10:3(2) of 23.03.2017 chuan a hnuaia târ lan ang hian thawktu (Contract basis) 
an la thar a, April 3, 2017 khân an hna an zawm:

I. Synod Mission Board hnuaia Missionary (Evangelist)
 1. K. Lalremruata s/o K. Lalvuana, Chhînga Vêng
 2. Lalrindiki d/o T.Upa Vanlallawma, Mualpheng
 3. R.C. Lalrinngheti d/o R.C. Hrânghmingthanga, Thênzâwl Vênglai
 4. Lalniangbawihi d/o S. Thangliana, Ist IR, Mualvûm
 5. T. Lalbiakfeli d/o T. Liansailova, Bethlehem Vênglai
 6. Lalnunfeli d/o Upa Ngûrchhâwna, Dinthar, Khawlailung
 7. Lalfakzuali d/o C. Chawngsailova, Mission Vêngthlang
 8. K. Zodinmawii d/o K. Sâng\huama, Hualngohmun
 9. Lalawmpuii d/o Buatsaiha, Armed Vêng South
 10. Malsâwmdinga Chawngthu s/o C. Lalrinliana, Luangmual West
 11. Lalvênpuii d/o Lallianzuala (L), Luangmual
 12. Vanlalhlimawmi d/o C. Bâwlliana, Sakawrtuichhûn
 13. Lalbiakkimi d/o Rochungnunga (L), Sakawrtuichhûn
 14. Duhthusâm Lalruatfela s/o Lalchuailova, Chhîppui
 15. C.K. Vanlalzâmi d/o C.K. Vanlalbiaka, Thingsûl Tlangnuam

II. Synod Higher Secondary School-a Laboratory Assistant
  B. Laldinpuia S/o B. Khawnghînga (L), Ramhlun South

III. Missionary Training College-a Chowkidar
  C. Lalchhanhima S/o Luaia, West Lungdâr

